
						ਵਿਕੀਸਰੋਤ ਤੋਂ

					

					


					
					
					ਇਹ ਸਫ਼ਾ ਪ੍ਰਮਾਣਿਤ ਹੈ




-ਕਮਾਣ ਅਫਸਰ ਅੱਗੇ ਅੱਗੇ ਹੁਕਮ

ਵਧਾਓਂਦੇ ਹਨ-

ਪਹਿਲਾ:-ਠਹਿਰੋ-ਹੋ-!

ਦੂਜਾ:-ਠਹਿਰੋ-ਹੋ-!

ਤੀਜਾ:-ਠਹਿਰੋ-ਹੋ-!

ਕੈਸੀਅਸ:-ਅੱਤ ਕੁਲੀਨ ਭਰਾ ਮੇਰੇ ਤੂੰ

ਚੰਗਾ ਨਹੀਂ ਕੀਤਾ ਮੇਰੇ ਨਾਲ।

ਬਰੂਟਸ:-ਕਰੋ ਇਨਸਾਫ ਦੇਵਗਣ ਮੇਰੇ!

ਦੁਸ਼ਮਣ ਦਾ ਜਦ ਕਰਾਂ ਨਾ ਮੰਦਾ

ਭਰਾ ਦਾ ਮਾੜਾ ਕਰੂੰ ਮੈਂ ਕਿੱਦਾਂ?

ਕੈਸੀਅਸ:-ਬਰੂਟਸ ਆਹ ਸੰਜੀਦਗੀ ਤੇਰੀ,

ਜ਼ਿਆਦਤੀਆਂ ਛੁਪਾ ਲੈਂਦੀ ਹੈ;

ਤੇ ਜਦ ਤੂੰ ਕਰੇਂ ਵਧੀਕੀ ਕੋਈ--

ਬਰੂਟਸ:-ਕੈਸੀਅਸ! ਠੰਢ ਰੱਖ ਥੋੜੀ;

ਨੀਵੀਂ ਰੱਖ ਆਵਾਜ਼ ਆਪਣੀ;

ਰੰਜ ਜੋ ਦੱਸਣ ਲੱਗਿਐਂ;

ਚੰਗੀ ਤਰਾਂ ਮੈਂ ਜਾਣਾਂ ਤੈਨੂੰ:-

ਕਰੀਏ ਕਿਉਂ ਕੋਈ ਝਗੜਾ,

ਦੋਵਾਂ ਫੋਜਾਂ ਸਾਹਵੇਂ,

ਇਹ ਤਾਂ ਬੱਸ ਵੇਖਣ ਪਿਆਰ ਆਪਣਾ:

ਲਾਂਭੇ ਕਰਕੇ ਇਹਨਾਂ ਤਾਈਂ

ਤੰਬੂ ਦੇ ਵਿੱਚ ਆ ਜਾ,

ਰੱਜ ਰੱਜ ਦੱਸ ਤੂੰ ਰੰਜ ਆਪਣੇ,

ਮੈਂ ਸੁਣੂੰ ਗਾ ਸਾਰੇ।

ਕੈਸੀਅਸ:-ਪਿੰਡਾਰਸ! ਕੁਮੇਦਾਨਾਂ ਨੂੰ ਹੁਕਮ ਦੇ ਤੂੰ ਜਾਕੇ:

ਆਪਣੇ ਆਪਣੇ ਦਸਤੇ ਲੈ ਕੇ

ਹੋ ਜਾਵਣ ਉਹ ਲਾਂਭੇ-

ਥੋੜੀ ਦੂਰ ਇਸ ਥਾਂ ਤੋਂ।

ਬਰੂਟਸ:-ਲੂਸੀਲੀਅਸ! ਤੂੰ ਵੀ ਕਰ ਏਦਾਂ ਹੀ;

ਜਿੰਨਾ ਚਿਰ ਸਾਡੀ ਬੈਠਕ ਚੱਲ਼ੇ,

ਤੰਬੂ ਵਿੱਚ ਨਾ ਕੋਈ ਆਵੇ ।

ਲੂਸੀਅਸ ਅਤੇ ਟਿਟੀਨਸ

ਪਹਿਰਾ ਦੇਣ ਦਰਵਾਜ਼ੇ ਉੱਤੇ।

-ਪ੍ਰਸਥਾਨ-

